
ПЕРААДОЛЕННЕ І РЭАБІЛІТАЦЫЯ МАДЭРНІЗМУ 

Ў АБСТРАКТНЫМ ЖЫВАПІСЕ ВІЦЕБСКІХ МАСТАКОЎ 

 

А.С. Ге (Віцебск) 

 

Беларускі і, у прыватнасці, віцебскі жывапіс апошніх дзесяцігоддзяў 

мае свае адметнасціі, у той жа час, некаторыя агульныя з сусветным 

працэсам тэндэнцыі. У мастацтве Амерыкі і Заходняй Еўропы 

«…постмадэрнізм у абстрактным мастацтве перш за ўсё выявіўся ў 

амбіцыі пазбегнуць жорсткай структуры мадэрнізму, апісанай К. Грынбер-

гам. Ён, вядома, не адкрыў новага напрамку, аднак абазначыў новае поле 

магчымасцяў… У адносінах да мадэрнізму, асноўнай зменай стала ак-

туалізацыя новага стаўлення да гісторыі. Постмадэрнісцкія практыкі ў аб-

стракцыі прапануюць канструяваць новыя генеалогіі, новыя магчымыя чы-

танні гісторыі абстрактнага мастацтва ў ХХ і ХХІ стагоддзях» [5, с. 98]. 

Мэтай нашага артыкула з'яўляецца супастаўленне пэўных тэндэнцый 

у абстрактным жывапісе віцебскіх мастакоў і выяўленне агульнасцей і ад-

розненняў у стасунках з мадэрнізмаму віцебскіх і замежных мастакоў 

постмадэрнісцкага перыяду. Дзеля гэтага мы разглядаем некалькі праектаў, 

сродкам рэалізацыі якіх ёсць дэманстрацыя абстрактнага жывапісу. 

Аляксандр Малей робіць спробу вывесці абстрактны жывапіс у прасто-

ру, не пераходзячы пры гэтым да скульптуры або аб'екта. Ён развівае свой 

праект «Зваротная інфармацыя» напрацягу дзесяцігоддзяў. Працы гэтага пра-

екта сваёй асновай маюць беспрадметны жывапіс; яны падобныя да аб'ектаў 

або інсталяцый, але застаюцца карцінамі, напісанымі на палатне ці на фане-

ры, якія вісяць на сцяне альбо экспануюцца ў прасторы; іх часткі змацаваныя 

паміж сабой анкерамі для надання аб'ёму ўсёй структуры кампазіцыі. У рам-

ках праекта мастак правёў некалькі выставак, у падтрымку выпусціў 

тэарэтычную кнігу. Праект А. Малея дасягнуў свайго развіцця ў выставе 

«Станковы жывапіс у прасторы асяроддзя, аб'екта, інсталяцыі" (2015–2016), 



на якой мастак прадставіў розныя варыянты ўзаемадзеяння прасторы і аб-

страктнага жывапісу. «Ён вызваляе выяву станковай карціны ад фонавай 

прасторы і трансфармуе яе ў асяроддзе, у выглядзе аб'екта ці інсталяцыі. Вы-

кананая на фанеры форма выразалася, дзялілася, а затым збіралася на рознай 

адлегласці адзін ад аднаго пры дапамозе анкераў. Узнікала адчуванне аб'ём-

нага жывапіснага аб'екта, які самастойна жыве ў асяроддзі. Выява, пазбаўле-

нае фону, уключала сцяну ў прасторавае ўспрыманне» [3, с. 139]. 

Апісаны вышэй дэмарш А.В. Малея можна параўнаць з працамі Фрэн-

ка Стэлы, што з'явіліся ў творчасці апошняга, пачынаючы з канца 1970-х га-

доў. Мастак надаваў аб'ём абстрактнаму жывапісу, выкарыстоўваючы ляка-

лы, уводзячы металічныя элементы. Крытыкі называлі такую творчасць фун-

даментальна постмадэрнісцкай, бо цікавасць праяўляецца да пабудовы 

трохмернай прасторы, пры гэтым цалкам выяўленчай, што пераадольвае 

структуру відаў і жанраў мадэрнісцкага мастацтва. Абодвух мастакоў такса-

ма аб'ядноўвае зварот да стылістыкі класічнага авангарда (Малевіч, Лісіцкі, 

Ньюман), аднак калі Стэла ўспрымаў гэта як інтэрпрэтацыю, то Малей у 

сваіх аўтакаментарыях неаднаразова піша пра развіццё, пераемнасць [2, с. 89; 

3, с. 140], што кажа пра першапачаткова мадэрнісцкую філасофію мастака. 

Працу Галіны Васільевай у абстрактным жывапісе можна аднесці да 

тэндэнцыі прысваення, або апрапрыяцыі, прычым татальнай. Актыўна спа-

сылаючыся на стылістыку класічнага авангарда, на працягу многіх гадоў 

мастачка ўзнаўляе формы квадрата, круга і трыкутніка ў розных тэхніках і 

матэрыялах (алей, акрыл, нетрадыцыйныя матэрыялы, такія як, напрыклад, 

попел) і каляровых рашэннях. Мастацтва Г. Васільевай можна было б раз-

глядаць у рэчышчы сімуляцыянізму, як спадчыннае аднаму з лідэраў 

кірунку неа-геа Піцеру Хэлі. Аднак постструктуралісцкія інтэрпрэтацыі 

мастацтва чужыя мастачцы, якая, як і А. Малей, неаднакратна публікавала 

тэарэтычную базу сваёй творчасці. Шмат гадоў яна курыруе праект «Con-

structio», дзе выстаўляе ў тым ліку і свае геаметрычныя працы, называючы 

такі накірунак аўтарскім тэрмінам «канкрэтна-канструктыўнае мастацтва» 

[1, с. 71]. Генезіс дадзенага кірунку ў апісанні аўтаркі адкрыты да розных 

інтэрпрэтацый, яна паказвае на яго карані ў канструктывізме (прычым ад-

носячы да канструктывістаў, разам з Татліным, Малевіча, які з'яўляўся су-

пернікам канструктывізму), у плыні «De Stijl», у старажытных збудаваннях 

розных цывілізацый. Да ўдзелу ў праекце Г. Васільева прыцягвае мастакоў, 

якія працуюць у розных накірунках абстрактнага мастацтва, экспазіцыі ад-

рознівае полістылістычнасць і эклектыка. На наш погляд, Г. Васільева ва-

лодае патэнцыялам будаваць канцэпцыю сваёй творчасці ў рэчышчы апра-

прыяцыі, падобна Ш. Левайн, пра мастацтва якой Р. Краус пісала: «У той 

час як паняцці паўтарэння, капіявання або рэплікі дыскрэдытуюцца трады-

цыйным светам мастацтва – музеямі, гісторыкамі і дзеячамі мастацтва – 

паняцце арыгінальнасці закранута пазітыўнай канатацыяй. Калі б Ш. Ля-

вайн падрабязна не дэканструявала першапачатковае мадэрнісцкае паняц-



це арыгінальнасці, яе працы маглі б разглядацца як простае паўтарэнне ма-

дэрнізму» [4, с. 148]. Г. Васільева таксама вядома як арганізатарка рэгу-

лярных трыб'ютаў да розных дат у гісторыі класічнага авангарду, але най-

большы інтарэс уяўляюць трыб'юты тых мастакоў, якія пераадолелі про-

стую актуалізацыю мадэрнізму ў сваёй творчасці. 

Сярод шматлікіх прысвячэнняў сучасных мастакоў сваім 

папярэднікам у гісторыі мастацтва, заўжды самымі цікавымі і ўдалымі ста-

новяцца тыя, аўтары якіх пазбаўлены ад непасрэднага ўплыву. Трыб'ют 

Віктара Шылко ўдзельнікам арт-групы УНОВІС і авангарду пачатку міну-

лага стагоддзя не змяшчае прамых спасылак або цытат; зрэшты, свабода 

мыслення і самастойнасць пластычнай мовы заўсёды характарызуюць гэта-

га мастака. Не стыль, але сутнасць беспрадметных кампазіцый В. Шылко 

працягвае логіку класічнага авангарда: «Формам трэба даць жыццё і права 

на індывідуальнае існаванне» (Казімір Малевіч). Узарваўшы логіку трады-

цыйнага «рэалістычнага» ўяўлення і, такім чынам, значэнне візуальных 

форм, авангардысты выйшлі за рамкі традыцыйнага мімесісу, і адважыліся 

на беспрадметны жывапіс. На працягу больш як векавога тэрміна шматлікія 

мастакі розных краін свету на свой лад праходзяць гэты шлях. Выключаючы 

стылізацыі, Віктар Шылко працягвае і развівае паняцце канструкцыі і ды-

намічнага прынцыпу. Жывапіс – гэта момант разважання ці, лепш кажучы, 

момант дыстанцыі. Усё ёсць дыялог; усё невыпадкова; усё з'яўляецца рэсур-

сам. Напрыклад, калі мастак дадае чырвоны шар, ён змяшчае яго вышэй у 

кампазіцыі з-за яго больш дынамічнага характару; у той час як белы шар 

будзе мець тэндэнцыю сутыкацца з верхнім краем белага поля, у якім ён 

знаходзіцца, як быццам бы яго прымушалі выйсці за межы паверхні. 

Жоўтыя паўкруг, трохкутнік або квадрат яркімі акцэнтамі ўзмацняюць ды-

наміку маляўнічых формаў складаных шэрых адценняў. Яркія масы коле-

раў, геаметрычныя кампазіцыі, псеўдафігуратыўныя элементы, падобныя да 

нейкіх жывых формаў. Любы прыклад у гэтым выставачным праекце дае 

нам уяўленне аб логіцы колеру і формы ў беспрадметнай практыцы мастака. 

Праводзячы параўнальны аналіз тэндэнцый, якія назіраюцца ў аб-

страктным мастацтве віцебскіх мастакоў, з сусветнай практыкай, прысут-

насць падобных тэндэнцый з'яўляецца відавочнай, аднак віцебскія мастакі 

дзейнічаюць у рамках мадэрнісцкай устаноўкі на пераемнасць і паступаль-

нае развіццё гісторыі мастацтваў. Развіццё беларускай абстракцыі эпохі 

постмадэрнізму, уключаючы агульнасусветныя тэндэнцыі постмадэрнізму 

ў абстракцыі, знаходзіцца, на наш погляд, у рэчышчы тэндэнцый вяртання 

да мінулага, у рамках якіх у Заходнім жывапісе адбылося, наадварот, вяр-

танне да вобразнасці. Гэта абумоўлена найперш станам культуры і мастац-

тва ў савецкі перыяд, прыматам рэалізму ў афіцыйнай выставачнай дзей-

насці, а таксама матэрыялістычнымі філасофскімі ўстаноўкамі ў савецкім 

грамадстве. Натуральнай рэакцыяй у дадзеным выпадку стаў зварот да 

ідэалістычных пазіцый авангарда і да яго перагляду, цытаванню, рэмейку, 



а дзе і да пераймання яго стылістыцы. Найбольш відавочна адзначаныя 

тэндэнцыі выяўляюццаў мастацкім жыцці Віцебска, які з канца 1980-х га-

доў «нанова адкрыў» для сябе творчую спадчыну УНОВІСа і Віцебскай 

народнай мастацкай вучэльні. 

Характэрнай рысай беларускага, а асабліва віцебскага, мастацтва 

канца ХХ - пачатку ХХІ стагоддзяў з'яўляецца актуалізацыя эстэтыкі 

класічнага авангарда. Такім чынам, віцебскі постмадэрнізм уключае ў сябе 

рэабілітацыю мадэрнізму. Дадзеная тэндэнцыя з'яўляецца, на наш погляд, 

адметнай асаблівасцю, аднак, не супярэчыць пры гэтым выказванням За-

ходніх тэарэтыкаў і даследчыкаў постмадэрнізму. 

Вопрос «что представляет собой еврейское искусство» актуален до 

сих пор и однозначного ответа на него нет. Данное проблемное поле про-

должают изучать многие искусствоведы и историки. 

Целью нашей статьи является обоснование правомерности изучения 

истории Витебской художественной школы в связи с проблематикой еврей-

ского искусства ХХ века. Для этого необходимо, рассмотрев некоторые ас-

пекты проблематики еврейского искусства, сопоставить их с творчеством 

основных представителей Витебской школы. 


